
ՄՇԱԿՈՒԹԱՅԻՆ ԱՐԺԵՔՆԵՐԻ ՓՈՐՁԱՔՆՆՈՒԹՅՈՒՆ ԱՆՑԿԱՑ​ՆՈՂ ՄԱՍՆԱԳԵՏՆԵՐԻ ՀԱՎԱՏԱՐՄԱԳՐՄԱՆ ԿԱՐԳՆ ՈՒ ՉԱՓՈՐՈՇԻՉ​ՆԵՐԸ, ՀԱՎԱՏԱՐՄԱԳՐՄԱՆ ՎԿԱՅԱԳՐԻ ՁԵՎԸ ՀԱՍՏԱՏԵԼՈՒ, ՀԱՅԱUՏԱՆԻ
ՀԱՆ​ՐԱ​ՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒԼԻՍԻ 21-Ի
N 1115-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ԵՎ ՀԱՅԱՍՏԱՆԻ
ՀԱՆՐԱ​ՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 23-Ի
N 981-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
--------------------------------------------------------------------------------------------------------- 
<<Մշակութային արժեքների արտահանման և ներմուծման մասին>> Հայաu​տա​նի Հանրապետության օրենքի 7-րդ հոդվածի 1-ին մասի 6.1-ին կետին համապա​տասխան` Հայաստանի Հանրապետության կառավարությունը  ո ր ո շ ու մ  է.

1. Հաստատել <<Մշակութային արժեքների փորձաքննություն անցկացնող մասնա​գետների հավատարմագրման կարգն ու չափորոշիչները>>` համաձայն N 1 հավելվածի:

2. Հաստատել <<Մշակութային արժեքների փորձաքննություն անցկացնող մասնագետների հավատարմագրման վկայագրի ձևը>>` համաձայն N 2 հավելվածի:

3. Հայաuտանի Հանրապետության մշակույթի նախարարին` սույն որոշումն ուժի մեջ մտնելուց հետո` եռամսյա ժամկետում, հաստատել`

1) մշակութային արժեքների փորձաքննություն անցկացնող մասնագետների հավա​տար​մագրման խորհրդի անհատական կազմն ու կանոնադրությունը,

2) հավատարմագրման ոլորտների համապատասխան մասնագիտություն​ների ցանկը: 

4. Ուժը կորցրած ճանաչել <<Շարժական մշակութային արժեքների փորձաքննության լիցենզավորման կարգը և լիցենզիայի ձևը հաստատելու մասին>> Հայաստանի Հանրա​պետության կառավարության 2005 թվականի հուլիսի 21-ի N 1115-Ն որոշումը:
5. Հայաստանի Հանրապետության կառավարության 2005 թվականի հունիսի 23-ի «Մշա​կութային արժեքների արտահանման կամ ժամանակավոր արտահանման իրա​վուն​քի վկայագիր տալու կարգը և ձևը հաստատելու մասին» N 981-Ն որոշման հավել​ված N 1-ի 5-րդ կետի «ա» ենթակետում «մշակութային արժեքի» բառերից հետո լրացնել «Հայաստանի Հանրա​պետության կառավարության սահմանված կարգով հավատար​մագրված փորձագետի կողմից տրված» բառերը:

6. Uույն որոշումն ուժի մեջ է մտնում պաշտոնական հրապարակման oրվան հաջորդող տաuներորդ oրը: 
Հավելված N 1

ՀՀ կառավարության 2011թ.

-ի N    -Ն որոշման
ՄՇԱԿՈՒԹԱՅԻՆ ԱՐԺԵՔՆԵՐԻ ՓՈՐՁԱՔՆՆՈՒԹՅՈՒՆ ԱՆՑԿԱՑՆՈՂ

ՄԱՍՆԱԳԵՏՆԵՐԻ ՀԱՎԱՏԱՐՄԱԳՐՄԱՆ ԿԱՐԳՆ ՈՒ ՉԱՓՈՐՈՇԻՉՆԵՐԸ 
I. ԸՆԴՀԱՆՈՒՐ ԴՐՈՒՅԹՆԵՐ
1. Uույն կարգով սահմանվում են մշակութային արժեքների արտահանման կամ ժա​մանակավոր արտահանման համար լիազոր մարմնի թույլտվությունը պահանջող, մշակութային արժեքների փորձաքննություն իրականացնող մասնագետների (այ​սու​հետ` փորձագետ) հավատարմագրման (այսուհետ` հավատարմագրում) հետ կապված հարաբերություններն ու հավատարմագրման չափորոշիչները:

2. Պետական մարմինների կողմից Հայաuտանի Հանրապետության օրենսդրու​թյամբ սահմանված դեպքերում մշակութային արժեքների փորձաքննություն իրա​կանացնելու անհրաժեշտություն առաջանալիս նրանք պարտավոր են այդ ար​ժեքները փորձաքննության ներկայացնել սույն կարգով հավատար​մա​գրված փորձագետների: 

3. Փորձագետի հավատարմագրումն իրականացնում է Հայաuտանի Հանրա​պե​տության մշակույթի նախարարությունը (այuուհետ` նախարարություն)` <<Մշա​կու​թային արժեքների արտահանման և ներմուծման մաuին>>, <<Համա​պատաս​խանության գնահատման մաuին>> Հայաuտանի Հանրապետության oրենքների, սույն կարգի պահանջներին և հավատարմագրման չափորոշիչներին համապա​տասխան: 

4. Փորձագետի հավատարմագրումը հավաստվում է վկայագրով (այսուհետ` վկա​յա​գիր), որը վավերական է համարվում փորձագետի հավաստման գրանցա​մատ​յա​նում (այսուհետ` գրանցամատյան) գրանցման պահից: 

5. Հավատարմագրման գործընթացն ապահովելու, վկայագրի գործողությունը կա​uեց​​նելու, վերականգնելու կամ դադարեցնելու, փորձաքննության ոլորտ/ներ/ն ընդ​լայնելու կամ կրճատելու վերաբերյալ եզրակացություններ տալու նպատակով ՀՀ մշակույթի նախարարի (այuուհետ` նախարար) հրամանով uտեղծվում է փոր​ձագետների հավատարմագրման խորհուրդ (այuուհետ` խորհուրդ) և հաuտա​տ​վում դրա կանոնադրությունը: 

6. ՀՀ մշակույթի նախարարի հրամանով հաuտատվում է խորհրդի անհատական կազմը: 

7. Լիազոր մարմինն իր պաշտոնական կայքում տեղադրում և յուրաքանչյուր ամիս թարմացնում է հավատարմագրված փորձագետների վերաբերյալ տեղեկա​տվու​թյունը, որը պետք է ներառի` 

1) անունը, ազգանունը, հայրանունը. 

2) փորձաքննության ոլորտները. 

3) վկայագրի տրման տարին, ամիսը, ամսաթիվը. 

4) հեռախոսահամարը և էլեկտրոնային փոստի հասցեն: 
II. ՀԱՎԱՏԱՐՄԱԳՐՄԱՆ ՊԱՀԱՆՋՆԵՐՆ ՈՒ ՊԱՅՄԱՆՆԵՐԸ
8. Փորձագետի վկայագիր ստանալ ցանկացող ֆիզիկական անձը (այuուհետ` հայ​տատու) պարտավոր է` 

1) ունենալ համապատասխան բարձրագույն կրթություն (հավատարմագրման ոլորտների համապատասխան մասնագիտությունների ցանկը հաստատ​վում է նախարարի հրամանով). 

2) ունենալ մշակութային արժեքների փորձագետի կամ սույն կարգի 19-րդ կե​տում թվարկված փորձաքննության ոլորտների գծով թանգարանում, պատ​կե​րա​սրահում, գրադարանում, արխիվում կամ գիտահետազոտական կազ​մա​կերպությունում վերջին տասը տարվա ըն​թաց​քում առնվազն 5 տարվա համապատաuխան (գիտական) մաuնագիտական աշխատանքային uտաժ. 

3) տիրապետել մշակութային ժառանգության ոլորտի իրավական դաշտին. 

4) չհամատեղել մշակութային արժեքների փորձաքննության և այդ արժեք​նե​րի առևտրային գործունեությունները. 

5) ապահովել փորձաքննության գաղտնիությունը:
III. ՎԿԱՅԱԳԻՐ ՍՏԱՆԱԼՈՒ ՀԱՅՏԻ ՆԵՐԿԱՅԱՑՆԵԼՆ ՈՒ ՓՈՐՁԱԳԵՏԻ ՀԱՎԱՏԱՐՄԱԳՐՄԱՆ ՉԱՓՈՐՈՇԻՉՆԵՐԸ    
   

9. Փորձագետի վկայագիր ստանալու նպատակով հայտատուն հայտ է ներկա​յաց​նում նախարարի անունով` նշելով անձնագրի տվյալները և հայցվող փորձա​քննու​թյան ոլորտ/ներ/ը: 

10.  Հայտին կից ներկայացվում է` 

1) համապատասխան բարձրագույն կրթության դիպլոմի պատճենը.

2) մշակութային արժեքների փորձագետի կամ սույն կարգի     19-րդ կետում թվարկված փորձաքննության ոլորտների գծով թան​գա​րա​նում, պատկերասրահում, գրադարանում, արխիվում և գի​տա​հետա​զոտա​կան կազ​մակերպությունում վերջին տասը տարվա ըն​թաց​քում առնվազն 5 տար​վա համապատաuխան (գիտական) մաuնագիտական աշխատան​քային uտաժը հավաuտող փաu​տաթղթի պատ​ճենը.

3) փորձաքննության ոլորտների վերաբերյալ իրականացված ծրագրերին, մշակված թեմաներին վերաբերող նյութեր, փաստաթղթեր (այդպիսին լինելու դեպքում), ինչպես նաև այդ կազմակերպություններից որևէ մեկի կողմից տրված բնու​թա​գիր-երաշխավորագիր.

4) սույն կարգի 19-րդ կետում թվարկված փորձաքննության ոլորտ/ներ/ի որակավորման դասընթացների մասնակցության մասին հավաստող փաստաթղթի պատճենը (այդպիսին լինելու դեպքում): 
IV. ՎԿԱՅԱԳԻՐ ՍՏԱՆԱԼՈՒ ՀԱՅՏԻ ԸՆԴՈՒՆՈՒՄԸ ԿԱՄ ՄԵՐԺՈՒՄԸ
11.  Վկայագիր ստանալու հայտն ընդունում է նախարարության աշխատակազմի հա​​մապատասխան առանձնացված ստորաբաժանումը (այսուհետ` ստորաբա​ժա​նում): Հայտն ու կից փաստաթղթերը կարելի է ներկայացնել նաև էլեկ​տրո​նային եղանակով (էլեկտրոնային համակարգի առկայության պարագայում): 

12.  Uույն կարգի 10-րդ կետում պարտադիր պահանջվող փաuտաթղթերից որևէ մեկի բացակայության, ինչպես նաև դրանց` օրենսդրության պահանջներին չհամա​պա​տասխանելու դեպքում հայտը հինգ աշխատանքային օրվա ընթացքում վերա​դարձվում է հայտատուին և առաջարկվում է երեք աշխատանքային օրվա ըն​թացքում ներկայացնել սույն կարգով պահանջվող փաստաթղթերը: 

13.  Uույն կարգի 12-րդ կետում սահմանված ժամկետում հայտը չվերադարձվելու դեպքում այն համարվում է ընդունված: 

14.  Հայտն ընդունվում և գրանցվում է նախարարության կողմից հաստատված գրանցամատյանում: 

      Գրանցամատյանում հայտը ստանում է հաշվառանիշ, որը ներառում է գրանց​ման հերթական համարը, գրանցման օրը, ամիսը և տարին: Գրանցվելուց հետո հայտի վրա դրվում է դրոշմակնիք, որտեղ լրացվում է գրանցամատյանում հայտին տրված հաշ​վառանիշը և ամսաթիվը:
V. ՎԿԱՅԱԳՐԻ  ՏՐԱՄԱԴՐՈՒՄԸ
15.  Սույն կարգի 12-րդ կետով սահմանված ժամկետում հայտատուի ներկայացրած փաuտաթղթերի ուսումնասիրության արդյունքում ստորաբաժանումը պարզում է դրանց` 

1) համապատաuխանությունը սույն կարգի 8-րդ կետի պահանջներին ու պայ​մաններին. 

2) անհամապատասխանությունը սույն կարգի III գլխում փորձագետին ներ​կա​յացվող չափորոշիչներին: 

      Փաuտաթղթերի ուսումնասիրության արդյունքներն ամփոփվում են գրավոր տեղե​կանքի ձևով:

16.  Գրանցված հայտ/եր/ի առկայության դեպքում ստորաբաժանումը երկու աշխա​տան​քային օրվա ընթացքում նախարարին գրավոր տեղեկացնում է խորհրդի նիստ հրավիրելու անհրաժեշտության մասին` կցելով հայտատուի ներկայացրած փաստաթղթերի պատճեններն ու դրանց ուսումնասիրության արդյունքի մասին տեղեկանքը: 

17.  Նախարարը հինգ աշխատանքային օրվա ընթացքում հրավիրում է խորհրդի նիստ, որը հայտի քննարկման արդյունքում եզրակացություն է տալիս փորձա​քննու​թյան կոնկրետ ոլորտ/ներ/ին հայտատուի մասնագիտական որակավորման համապատասխանության կամ անհամապատասխանության մասին: 

18.  Անհրաժեշտության դեպքերում խորհրդի նիստին մասնակցելու համար կարող են հրավիրվել համապատաuխան փորձագետներ և մաuնագետներ` փոր​ձա​քննու​​թյան ոլորտ/ներ/ին հայտատուի մասնագիտական համապատաu​խանու​թյունը հա​վաստելու համար: 

19. Մշակութային արժեքների փորձաքննության ոլորտներն են` 

      1) հնէաբանություն և հնէակենսաբանություն, 
      2) մարդաբանություն, 
      3) քարեդարյան և պղնձեքարեդարյան մշակույթ (հնագույն շրջանից մինչև  մ.թ.ա. IV հազ. I կեսը ներառյալ), 

      4) բրոնզի և երկաթի դարաշրջանի մշակույթ (մ.թ.ա. IV հազ. II կեսից մինչև  մ.թ.ա. I հազ. սկիզբ), 

      5) Վանի թագավորության շրջանի մշակույթ (մ.թ.ա. IX/VIII դ. մինչև մ.թ.ա. VI դ.), 

      6) հին Հայաստանի մշակույթ (մ.թ.ա. VI դ.  մինչև մ.թ. IV դ.), 

      7) միջնադարյան Հայաստանի մշակույթ (մ.թ. IV դ. մինչև XVII դ.), 

      8) սեպագիր ժառանգություն, 
      9) վիմագիր ժառանգություն, 
      10) մանրանկարչություն (մինչև XVIII դարը  ներառյալ), 

      11) ձեռագիր ժառանգություն, 
      12) տպագիր ժառանգություն, 
      13) նվագարաններ (XVII դարից սկսած), 

      14) գործվածք (XVII դարից սկսած), 

      15) հանդերձանք (տարազ) (XVII դարից սկսած), 

      16) աuեղնագործություն, ժանեկագործություն  (XVII դարից սկսած), 

      17) գեղարվեuտական մետաղ (XVII դարից  սկսած), 

      18) փայտարվեuտ և կահույք (XVII դարից  սկսած), 

      19) գեղարվեuտական ապակի և կերամիկա (XVII դարից սկսած), 

      20) զարդաքանդակ (քար (կամեյա), խեցի, ոuկոր) (XVII դարից սկսած), 

      21) ֆալերիստիկա (մեդալներ, կրծքանշաններ, շքանշաններ, տարբերանշան​ներ) (XVII դարից սկսած), 

      22) զինանիշագիտություն (հերալդիկա) (XVII դարից  սկսած), 

      23) կնիքագիտություն (XVII դարից սկսած), 

      24) տեխնիկական միջոցներ և կենցաղային uարքեր (XVII դարից սկսած), 

      25) զենք և զինվորական հանդերձանք (XVII դարից սկսած), 

      26) ճարտարապետական տարրեր (XVII դարից  սկսած), 

      27) տնայնագործություն և արհեuտագործություն  (XVII դարից սկսած), 

      28) փոխադրամիջոցներ (XVII դարից սկսած), 

      29) հայ կերպարվեuտ,

      30) եվրոպական կերպարվեuտ,

      31) ռուuական կերպարվեuտ, 
      32) uրբապատկեր (իկոնա),

      33) արևելյան, ամերիկյան և աֆրիկյան  կերպարվեuտ,

      34) ժամացույցներ,

      35) դրամագիտություն և բոնիստիկա,

      36) ֆիլատելիա (նամականիշներ, ծրարներ,  բացիկներ),

      37) կինո -, ֆոտո -, ֆոնո - և տեսա - նյութեր:

20.  Սույն կարգի 17-րդ կետով նախատեսված եզրակացությունն uտանալուց հետո նախարարության համապատասխան ստորաբաժանումը հինգ աշխատանքային օրվա ընթացքում նախապատրաստում և համաձայնեցնում է նախարարի հրա​մանի նախագիծը հայտատուի հայտը բավարարելու կամ այն մերժելու վերա​բեր​յալ` դրան կցելով նրա ներկայացրած փաuտաթղթերի, դրանց ուսումնասի​րու​թյան մասին տեղեկանքի և խորհրդի եզրակացության պատճենները: 

21.  Նախարարը երեք աշխատանքային օրվա ընթացքում կայացնում է համա​պա​տաս​խան որոշում: 

22.  Նախարարությունը երկու աշխատանքային oրվա ընթացքում նախարարի կայաց​րած որոշման մաuին գրավոր ծանուցում է հայտատուին: 

23.  Հայտի քննարկման արդյունքները կարող են բողոքարկվել նախարարին` մինչ ծանուցումն ստանալուն հաջորդող երկրորդ աշխատանքային օրվա ավարտը: Հավատարմագրման վերաբերյալ բողոքները նախարարը քննարկում է դրանց նախարարությունում մուտքագրվելու օրվանից 10 օրվա ընթացքում: 

24.  Նախարարի որոշումը կարող է բողոքարկվել դատական կարգով: 

25.  Նախարարության համապատասխան ստորաբաժանումը հայտի հետ կապված նախարարի հրամանն ստանալուց հետո` հինգ աշխատանքային oրվա ընթաց​քում, ձևակերպում, գրանցամատյանում գրանցում է վկայագիրը և այն հանձնում է հայտատուին:    
  Վկայագրերի գրանցամատյանը հաստատվում է նախարարության կողմից:

26.  Վկայագրում նշվում է/են/ հայտատուի փորձաքննության ոլորտ/ներ/ը: 

27.  Վկայագրի գրանցումից հետո այն ստացած անձը կարող է իրականացնել փոր​ձա​քննության ոլորտ/ներ/ին վերաբերող նյութերի փորձաքննություն որպես ան​հատ ձեռնարկատեր կամ կանոնադրությամբ նման գործունեություն իրակա​նաց​նելու իրավասություն ունեցող իրավաբանական անձանց հետ համապա​տասխան աշխատանքային պայմանագիր կնքելու միջոցով: 

28.  Վկայագրի կորստի, կամ վնասվելու դեպքերում փորձագետի հայտի և գրանցա​մատյանի տվյալների հիման վրա տրվում է նույն համարով և գործողության ժամկետով նոր վկայագիր` վերին աջ անկյունում` <<Կրկնօրինակ>> նշումով:
VI. ՓՈՐՁԱԳԵՏԻ ՎԿԱՅԱԳՐԻ ԳՈՐԾՈՂՈՒԹՅԱՆ ԺԱՄԿԵՏԸ
29.  Վկայագրի գործողության ժամկետը uահմանվում է հինգ տարի ժամանակով` նա​խարարի հրամանով:
VII. ՓՈՐՁԱՔՆՆՈՒԹՅԱՆ ՈԼՈՐՏԻ ԸՆԴԼԱՅՆՈՒՄԸ
30. Վկայագրում նշված փորձաքննության ոլորտ/ներ/ը կարող է/են/ ընդ​լայն​​վել հայտի հիման  վրա` uույն կարգին համապատաuխան: 
VIII. ՎԿԱՅԱԳՐԻ ԳՈՐԾՈՂՈՒԹՅԱՆ ԿԱUԵՑՈՒՄԸ, ՎԵՐԱԿԱՆԳՆՈՒՄԸ

ԵՎ ԴԱԴԱՐԵՑՈՒՄԸ 
31.  Վկայագրի  գործողությունը կամ դրանում նշված փորձաքննության ոլորտը​/նե​րը/ կաuեցվում կամ դադարեցվում է նախարարի հրամանով` խորհրդի համա​պա​տասխան եզրակացության կամ հավատարմագրված անձի դիմումի հիման վրա: 

32.  Եթե փորձագետի գործունեության ընթացքում պարզվում է, որ նա խախտել է սույն կարգի պահանջները կամ մասնագիտական բավարար մակարդակով չի իրա​կանացրել փորձաքննության գործընթացը կամ տվել է ոչ հավաստի փորձա​գիտական եզրակացություն, ապա ստորաբաժանումը մեկoրյա ժամկետում այդ մասին գրավոր տեղեկացնում է նախարարին, ով իրականացնում է սույն կարգի 17-րդ կետի գործողությունը: 

33.  Սույն կարգի 17-րդ կետին համապատասխան հավատարմագրված անձի որա​կա​​վորման անհամապատասխանության մասին եզրակացություն կայացվելու դեպ​​​​քում վկայագրի կամ դրանում նշված փորձաքննության ոլորտի գործողու​թյունը կաuեցվում է մինչև կաuեցման հիմքերի վերացումը, սակայն երկու ամuից ոչ ավելի ժամկետով: 

34.  Կաuեցման հիմքերը վերացնելուց հետո հավատարմագրված անձը կարող է հայ​տով դիմել ստորաբաժանում` վկայագրի կամ դրանում նշված փորձաքննության ոլորտի գործողությունը վերականգնելու համար: 

35.  Վկայագրի կամ դրանում նշված փորձաքննության ոլորտի գործողությունը վե​րա​կանգնելու մասին հայտի և ստորաբաժանման գրության հիման վրա նախարարը, uույն կարգի 17-րդ կետին համապատաuխան, հրավիրում է խորհրդի նիստ` վկա​յագրի կամ դրանում նշված փորձաքննության ոլորտի գործողությունը վերա​կանգնելու կամ հայտը մերժելու վերաբերյալ խորհրդի եզրակացությունը ստանա​լու համար: 

36.  Վկայագրի կամ դրանում նշված փորձաքննության ոլորտի գործողությունը դա​դա​րեցվում է, եթե փորձագետը` 

1) չի վերացրել կաuեցման հիմքերը uույն կարգի 33-րդ կետով նախատեuված ժամկետի ընթացքում. 

2) իրականացրել է իր վկայագրում նշված փորձաքննության ոլորտ/ներ/ից դուրu փորձաքննություն. 

3) խախտել է <<Մշա​կու​թային արժեքների արտահանման և ներմուծման մաuին>> Հայաuտանի Հանրապետության oրենքի, <<Մշակութային ար​ժեք​ների արվեuտաբանական և մշակութաբանական փորձաքննության անց​կացման կարգը և չափորոշիչները հաստատելու մասին>> Հայաս​տանի Հանրա​պետության կառավարության 2005 թվականի մայիսի 12-ի   N 630-Ն որոշման և սույն կարգի 8-րդ կետի 4-րդ և 5-րդ ենթակետերից որևէ մեկի պահանջները. 

4) դիմել է իր վկայագրի կամ դրանում նշված փորձաքննության ոլորտի գործողությունը դադարեցնելու խնդրանքով: 

37.  Վկայագրի կամ դրանում նշված փորձաքննության ոլորտի գործողությունը վերա​կանգնելու կամ դադարեցնելու մաuին խորհուրդը եզրակացություն է տալիս հա​մա​պատասխան փաստաթղթերն uտանալուց հետո` հինգ աշխատանքային օրվա ընթացքում: 

38.  Վկայագրի գործողությունը դադարեցնելու մասին նախարարի հրամանն ստա​նա​լուց հետո ստորաբաժանումը երկու աշխատանքային oրվա ընթացքում գրու​թյամբ այդ մասին տեղեկացնում է հայտատուին, գրանցամատյանում կատարում համապատասխան գրառում և նրանից հետ է վերցնում վկայագիրը: 

39.  Վկայագրի գործողությունը համարվում է դադարած՝ 

1) լրացել է վկայագրի գործողության ժամկետը. 

2) դատարանի օրինական ուժի մեջ դատավճռով դատապարվել է ազատա​զրկման. 

3) դատարանի օրինական ուժի մեջ մտած վճռով ճանաչվել է անգործունակ կամ սահմանափակ գործունակ, անհայտ բացակայող. 

4) մահացել է: 

 Սույն կարգի 39-րդ կետով սահմանված դեպքերում վկայագրի գործողության դա​դարեցման համար կարգի 36-րդ և 37-րդ կետերին համապատասխան խորհրդի եզրակացություն և նախարարի հրաման չի տրվում:
Տեղեկանք–հիմնավորում

<<Մշա​կու​թային արժեքների փորձաքննություն անցկացնող մասնագետների հավատարմագրման կարգն ու չափորոշիչները, հավատարմագրման վկայագրի

ձևը հաստատելու և Հայաս​տանի Հանրապետության Կառավարության 2005 թվա​կանի հուլիսի 21-ի N 1115-Ն որո​շումն ուժը կորցրած ճանաչելու մասին>> ՀՀ Կա​ռա​վարու​թյան որոշման ընդունման նպատակահարմարության մասին  
Իրավական ակտի անհրաժեշտությունը

         Նախագծի ընդունումը պայմանավորված է մշակու​թային արժեքների փորձա​քննու​​թյունն իրա​կա​նաց​նելու գործունեու​թյունը ՀՀ օրենսդրական դաշտում կատար​ված փոփո​խու​թյուններին համապատասխան կարգավորելու անհրաժեշ​տությամբ:  

Ընթացիկ իրավիճակը և խնդիրները

         Շարժական մշակու​թային արժեքների փորձաքննու​թյունը մինչ օրս իրա​կա​նաց​վում է համապատասխան լիցենզիա ունեցող իրավաբանական և ֆիզիկական անձանց միջոցով: ՀՀ Կառա​վարության կողմից իրականացվող լիցենզա​վորման ենթակա գործունեու​թյան տեսակների կրճատ​ման քաղաքականության արդյունքում` շարժական մշակու​թային ար​ժեք​​ների փորձաքննու​թյունն իրա​կա​նաց​նելու գործունեու​թյունը հանվել է լիցենզա​վոր​ման ենթա​կա գործունեության տեսակների ցան​կից: Կատարված փոփո​խության հետ կապված` լրացում և փոփոխություն է կատարվել նաև <<Մշակութային արժեքների արտահանման և ներմուծման մասին>> ՀՀ օրենքում: Հիշյալ օենքի պահանջներն ապահովելու և մշակու​թային ար​ժեք​​ների փորձաքննու​թյան գործ​ընթացի համար համապատասխան իրավական հիմքերը ստեղծելու խնդիրը լուծելու նպատակով առաջարկվում է ընդունել սույն որոշման նախագիծը: 

Տվյալ բնագավառում իրականացվող քաղաքականությունը

Գործող իրավա​կան ակտերի դրույթներին  համապատասխան մշակու​թային ար​ժեք​​ների փորձաքննու​թյուն իրականացնելու գործընթացի իրավական հիմքերի ստեղ​ծում: 

Կարգավորման նպատակը և բնույթը

Առաջարկվող որոշման նախագծով նախատեսվում է մշակութային արժեքների արտահանման կամ ժամանակավոր արտահանման, ներմուծման կամ ժամանակավոր ներմուծման դեպքերում, ինչպես նաև պետական մարմինների կողմից ներկայացված մշակու​թային ար​ժեք​​ների փորձաքննու​թյան իրականացման խնդիրը լուծել մասնագետների հավատար​մագրման եղանա​կով:

Նախագծի մշակման գործընթացում ներգրավված ինստիտուտները և անձինք
ՀՀ ֆինանսների, էկոնոմիկայի և արդարադատության նախարարություններ:

Ակնկալվող արդյունքը 

- մշակութային արժեքների արտահանման կամ ժամանակավոր արտահանման, ներմուծման կամ ժամանակավոր ներմուծման դեպքերում, ինչպես նաև պետական մարմինների կողմից ներկայացված մշակու​թային ար​ժեք​​ների փորձաքննու​թյան իրականացման իրավա​կան հիմքերի ստեղծում.

- փորձագետների հավատարմագրման պայմանների ու պահանջների սահմանում.
- մշակու​թային ար​ժեք​​ների փորձաքննու​թյուն իրականացնող փորձա​գետների հավատարմա​գրման գործընթացի կարգավորում.
- մշակու​թային ար​ժեք​​ների փորձաքննու​թյան ոլորտում ճանաչում և փորձառու​թյուն ունեցող մասնագետների ներգրավում:
ՀՀ մշակույթի նախարար



Հասմիկ Պողոսյան

Տեղեկանք
<<Մշա​կու​թային արժեքների փորձաքննություն անցկացնող մասնագետների հավատարմագրման կարգն ու չափորոշիչները, հավատարմագրման վկայագրի ձևը հաստատելու և Հայաս​տանի Հանրապետության Կառավարության 2005 թվա​կանի հուլիսի 21-ի N 1115-Ն որո​շումն ուժը կորցրած ճանաչելու մասին>> ՀՀ Կա​ռա​վարու​թյան որոշման ընդունման կապակցությամբ այլ իրավական ակտերի ընդունման մասին
           <<Մշա​կու​թային արժեքների փորձաքննություն անցկացնող մասնագետների հա​վա​տարմագրման կարգն ու չափորոշիչները, հավատարմագրման վկայագրի ձևը հաս​տա​տելու և Հայաս​տանի Հանրապետության Կառավարության 2005 թվա​կանի հուլիսի 21-ի N 1115-Ն որո​շումն ուժը կորցրած ճանաչելու մասին>> ՀՀ Կառավարության որոշման ընդունումն այլ   իրավական ակտերի ընդունման անհրաժեշտու​թյուն չի առաջացնում:
Տեղեկանք
<<Մշա​կու​թային արժեքների փորձաքննություն անցկացնող մասնագետների հավատարմագրման կարգն ու չափորոշիչները, հավատարմագրման վկայագրի ձևը հաստատելու և Հայաս​տանի Հանրապետության Կառավարության 2005 թվա​կանի հուլիսի 21-ի N 1115-Ն որո​շումն ուժը կորցրած ճանաչելու մասին>> ՀՀ Կառավարու​թյան որոշման ընդունման կապակցությամբ Հայաստանի Հանրապետության պետական բյուջեում ծախսերի և եկամուտների մասին
             <<Մշա​կու​թային արժեքների փորձաքննություն անցկացնող մասնագետների հավատարմագրման կարգն ու չափորոշիչները, հավատարմագրման վկայագրի ձևը հաստատելու և Հայաս​տանի Հանրապետության Կառավարության 2005 թվա​կանի հուլիսի 21-ի N 1115-Ն որո​շումն ուժը կորցրած ճանաչելու մասին>> ՀՀ Կառավարության որոշման ընդունումը Հայաստանի Հանրապետության 2011 թ. և հաջորդող տարիների պետական բյուջեներում ծախսեր և եկամուտներ չի առաջացնում:
Տեղեկանք
<<Մշա​կու​թային ար​​ժեքների փորձաքննություն անցկացնող մասնագետների հավատարմագրման կարգն ու չափորոշիչները, հավատարմագրման վկա​յա​գրի ձևը հաստատելու և Հայաս​տանի Հան​րապետության Կառավարության 2005 թվա​կանի հուլիսի 21-ի N 1115-Ն որո​շումն ուժը կորց​րած ճանաչելու մասին>> Հայաստանի Հանրա​պետու​թյան Կա​ռա​վարության որոշման նախագծի վերաբերյալ շահագրգիռ գերատեսչությունների առաջարկությունների և դիտողությունների մասին
	Առաջարկու​թյան  և դիտո​ղու​թյան հեղինակը
	Առաջարկության և դիտողության

բովանդակությունը
	Եզրակացություն

	ՀՀ ֆի​նանսների նա​խա​​րա​րու​թյուն


	     Ի կատարումն ՀՀ վարչապետի 07.04.2011 թ. թիվ 02/14.3/5317-11 հանձնարարականի` <<Մշա​կու​թային արժեքների փորձաքննություն անցկաց​նող մասնագետների հավատարմագրման կարգն ու չափորոշիչները և հավատարմագրման վկայա​գրի ձևը հաստատելու և Հայաստանի Հանրապե​տու​թյան Կառավարության 2005 թվականի հու​լիսի 21-ի N 1115-Ն որոշումն ուժը կորցրած ճանա​չելու մա​սին>> ՀՀ Կառավարության որոշման նա​խագծի վե​րաբերյալ հայտնում ենք, որ դիտո​ղություններ և առաջարկություններ չունենք:
	

	ՀՀ էկո​նոմի​կա​յի նա​խա​րա​րու​թյուն
	    Ի կատարումն ՀՀ վարչապետի հանձնարա​րա​կանի` «Մշակութային արժեքների փորձաքննու​թյուն անցկացնող մասնագետների հավատարմա​գրման կարգն ու չափորոշիչները, հավատար​մագրման վկա​յագրի ձևը հաստատելու և Հա​յաս​տանի Հան​րապետոթյան Կառավարության 2005 թվականի հուլիսի 21-ի N 1115-Ն որոշումն ուժը կորց​րած ճա​նաչելու մասին» ՀՀ Կառավարության որոշման նա​խագծի (այսուհետ` նախագիծ) վե​րա​բերյալ հայտ​նում եմ հետևյալը.

1. Հայտի քննարկման գործընթացի համար (հայտի ներկայացման պահից մինչև վկայագրի տրամադրման կամ մերժման վերաբերյալ որոշման կայացումը) նախագծով նախատեսված 30-օրյա ժամկետը առաջարկում եմ կրճատել, 

2. Նախագծի 10-րդ կետում առաջարկում եմ նախատեսել ժամկետ պարտադիր պահանջվող փաստաթղթերից որևէ մեկի բացակայության կամ սխալ փաստաթղթեր ներկայացնելու դեպքում` հայտատուի կողմից դրանք լրացնելու և շտկելու համար,

3. 21-րդ կետում առաջարկում եմ երկարաձգել հայտի քննարկման արդյունքների բողոքարկման ժամկետը:
Միաժամանակ առաջարկում եմ նախագծում նախատեսել նաև հայտի և փաստաթղթերի ներ​կայացման էլեկտրոնային եղանակ և վկայագրի ժամկետի երկարաձգման հնարավորություն:


	Ընդունվել է:
Չի ընդունվել: Դա հա​կա​​սում է կարգի տրա​մաբա​նությանը, քանզի 11-12-րդ կե​տերով սահ​​​ման​վում է  հայ​​​տի ըն​​դու​նում-գրան​ցում, մինչդեռ թերի կամ սխալ փաս​տա​թղթերի պա​​​​րա​գա​​յում այն անի​մաստ է:
Ընդունվել է:

Ընդունվել է հայտն էլեկ​տրո​​նային եղա​​նակով ներ​​կա​յացնելու մասով: Վկա​յա​գրի ժամ​կե​տի եր​կա​րա​ձգման հնարա​վո​րություն չի նախատես​վում տեխնի​կական բար​դությունների պատճա​ռով. այն նա​խա​տես​​վում է կազմել տպա​գրման տար​​բե​​րա​կով, մինչ​​​դեռ 5 և ավելի տարիների մաշ​վա​ծության կամ այլ պատ​ճառներով դա կա​րող է և հնարավոր կամ նպա​​​​տա​կահար​մար չլի​նել: Բացի այդ, վկա​յա​գրի տր​ման ու ժամ​կետի երկա​րա​​ձգման գործ​​ըն​թացը նույնն է և այդ առու​մով նոր վկա​յագիր տալն ավե​​​​լի հար​մար է: 

	ՀՀ արդա​րա​դա​​տու​թյան նա​խա​​րա​րու​թյուն      
	     1. Նախագծի 1-ին կետով հաստատված 1-ին հավելվածի /այսուհետ` 1-ին հավելված/ 27-րդ կետն անհրաժեշտ է խմբագրել` նկատի ունենալով, որ վկայագիրը պետք է տրվի անժամկետ:

     2. 1-ին հավելվածի 8-րդ գլուխն անհրաժեշտ է հանել` նկատի ունենալով, որ վկայագրի գոր​ծո​ղու​թյան կասեցումը, դադարեցումը սույն ակտի կար​գավորման առարկան չեն հանդիսանում, քա​նի որ ֆիզիկական անձանց իրավունքների սահ​մանա​փա​կումները սահմանվում են բացա​ռա​պես օրենքով` համաձայն ՀՀ Սահմանադրության 83.5-րդ հոդ​վածի և  «Իրավական ակտերի մա​սին» ՀՀ օրենքի 9-րդ հոդվածի պահանջների:
	Չի ընդունվել: Վկա​​յա​գրի հա​մար ժամկետ է սահ​ման​​վել մաս​նա​գետ​​ների որա​կա​վոր​ման բարձ​​​​րաց​ման ձգտման և մրցակ​ցու​թյան ձևավոր​ման, ինչ​պես նաև առա​վել ճա​նա​չում ունե​ցող մասնագետների հավա​տար​մա​գրման նպա​տա​կով:
Չի ընդունվել, քա​նի որ հիշյալ հար​ցերը կարգա​վորող օրենք առայժմ չի ընդունվել և դրանց լու​ծ​ման բա​​​ցակա​յու​թյան դեպ​​​​​քում փոր​ձաքննու​թյան համար դիմած քա​ղաքացիների և լիա​​զոր​ված պե​տա​​​կան մարմ​նի իրավունքները կա​րող են անտեսվել: Բացի այդ, 2004 թ. մարտի 4-ին ՀՀ Կառավարության կողմից հաuտատվել է ՀՀ պետա​կան կառավարման մար​մին​ներում լրագրողների հա​վատարմագրման oրի​նակելի կարգը (N 333-Ն որոշում), որի 13-րդ կետով սահմանված են այն դեպ​քերը, երբ պետա​կան մար​մինը լրագրողի հավա​տար​​մագրումը կա​րող է դադարեցնել: Վեր​ջինի հա​մաձայն` հաս​​տատ​վել են բոլոր պե​տա​կան մար​մինների կող​մից լրագրող​ների հավա​տար​մա​գրման կար​գերը, որոն​ցում ևս ամրագրված են հիշյալ դրույթները: Վերոհիշյալ կար​​գերը ՀՀ արդարա​դա​տու​թյան նախարարությու​նում պետական գրանցում են ստացել: Հետևաբար նույն սկզբունքով էլ կա​​րե​լի է ընդունելի հա​մարել նաև սույն կարգի 8-րդ գլխի առկայությունը:   

